 КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

Аспом киын му участокъяс татшӧм му участокъяс выльысь юклӧм вӧсна да Коми Республикалӧн канму киын кутан  му участокъяс, муяс либӧ му участокъяс, мыйяс вылӧ канму эмбур абу юкӧма,  ыджда содтӧмысь мынтан дон урчитан пӧрадок йылысь
Россия Федерацияса му кодекслӧн 39.28 статьяса 5 пунктлӧн 2 пунктув серти   Коми Республикаса Веськӧдлан котыр шуис:

1. Вынсьӧдны Аспом киын му участокъяс татшӧм му участокъяс выльысь юклӧм вӧсна да Коми Республикалӧн канму киын кутан му участокъяс, муяс либӧ му участокъяс, мыйяс вылӧ канму эмбур абу юкӧма,  ыджда содтӧмысь мынтан дон урчитан пӧрадок содтӧдын индӧм серти.

2. Тайӧ шуӧмыс вынсялӧ сійӧс примитан лунсянь да инмӧ инӧда йитӧдъяслы, кутшӧмъяс артмисны 2015 вося рака тӧлысь 1 лунсянь.

Коми Республикалӧн 

Веськӧдлан котырса Веськӧдлысь                                                          В. Тукмаков

Сыктывкар

2015 вося косму тӧлысь 15 лун

163 №

Вынсьӧдӧма
 Коми Республикаса Веськӧдлан котырлӧн

2015 во косму тӧлысь 15 лунся 163 №-а шуӧмӧн

(содтӧд)
Аспом киын му участокъяс татшӧм му участокъяс выльысь юклӧм вӧсна да Коми Республикалӧн канму киын кутан му участокъяс, муяс либӧ му участокъяс, мыйяс вылӧ канму эмбур абу юкӧма,  ыджда содтӧмысь мынтан дон урчитан 

пӧрадок
1.  Тайӧ Пӧрадокыс индӧ, кыдзи артавны мынтан дон аспом киын му участокъяс вылӧ татшӧм му участокъяс выльысь юклӧм вӧсна да Коми Республикалӧн канму киын кутан му участокъяс вылӧ, муяс либӧ му участокъяс вылӧ, мыйяс вылӧ канму эмбур абу юкӧма (водзӧ — мынтан дон).

2. Мынтан дон арталӧны:

а) Коми Республикаса олӧмӧ пӧртысь власьт орган, кодлы сетӧма киын кутысьлысь уджмогъяс му участокъяс серти, кодъяс пырӧны Коми Республикалӧн канму эмбурӧ;

б) меставывса асвеськӧдлан органъяс, кодъясӧс уполномочитӧма вӧдитчыны Коми Республика мутасын муясӧн либӧ му участокъясӧн, кодъяс вылӧ канму эмбурсӧ абу юкӧма.

3. Мынтан дон тӧдмавсьӧ кыдзи кадастрӧвӧй дон му участоклӧн, мый пырӧ  Коми Республикалӧн канму эмбурӧ, муяслӧн либӧ му участокъяслӧн, кодъяс вылӧ канму эмбурсӧ абу юкӧма, мый артавсьӧ  пропорциональнӧя татшӧм му участок ыджда серти, мый сетсьӧ аспом киӧ аспом киын кутан  му участокъяс выльысь юклӧм вӧсна.

